
Multibiometrik sistemlərdə informasiyanın aqreqasiyası funksiyalarının parametrlərinin qlobal 

optimallaşdırma metodları əsasında optimal seçilməsi metodunun işlənməsi həyata keçirilmişdir. 

Multibiometrik sistemlərdə informasiyanın aqreqasiyası funksiyasının parametrik xətti modeli qurulmuş, 

klassifikatorun keyfiyyət göstəricisi kimi AUC (area under ROC curve) seçilərək onun optimallaşdırılması 

üçün metod təklif edilmişdir. Təklif edilmiş metodun eksperimental yoxlanması üçün multibiometrik 

müqayisə qiymətləri üzrə açıq verilənlər bazaları əldə edilərək araşdırılmışdır.    

İki məşhur texnologiyanın  – biometrik və kriptoqrafik texnologiyaların inteqrasiyası yolu ilə kriptoqrafik 

açarların idarə edilməsi üçün biometrik texnologiyalar əsasında metod təklif edilmişdir. Barmaq izi 

təsvirlərinin kompakt təsviri üsulu təklif edilmiş və onun əsasında kriptoqrafik açarların generasiyası 

metodu işlənmişdir. Təklif edilmiş metod barmaq izi təsviri əsasında dönmələrə, sürüşmələrə və miqyasa 

invariant biometrik şablon formalaşdırır. Kriptoqrafik açarların generasiyası zamanı qeyri-səlis ekstraktorlar 

metodologiyası tətbiq edilir.  

Mültibiometrik sistemlərdə informasiyanın aqreqasiyası funksiyalarının parametrlərinin qlobal 

optimallaşdırma metodları əsasında optimal seçilməsi metodunun işlənməsi həyata keçirilmişdir. 

Multibiometrik sistemlərdə informasiyanın aqreqasiyası funksiyasının parametrik xətti modellər ailəsində 

optimallaşdırılması üçün AUC göstəricisi əsasında  metod verilmiş və onun həlli üçün PSO (particle swarm 

optimization) alqoritmi əsasında yanaşma təklif edilmişdir. Bu yanaşma mövcud yanaşmalardan fərqli 

olaraq verilənlərin aqreqasiyasını diferensiallanmayan funksiyalar sinfində həyata keçirməyə imkan verir. 

Təklif edilmiş metodun eksperimental yoxlanması üçün multibiometrik müqayisə qiymətləri üzrə açıq 

verilənlər bazaları əldə edilərək araşdırılmışdır. 

Barmaq izi təsvirlərinin psevdo-Tsernike momentləri əsasında əlamətlər vektoru şəklində göstərilməsi və 

statistik yanaşma əsasında etibarlı bitlərin seçilməsi üsulu ilə bitlər ardıcıllığının generasiyası və qeyri-səlis 

ekstraktorlar metodologiyası əsasında bu ardıcıllıöın kriptoqrafik açarlara inikası metodu təklif edilmişdir. 

Təklif edilmiş metodun əsas üstünlüyü barmaq izlərinin bazis nöqtələri əsasında düzlənməsi mərhələsinin 

aradan qaldırılmasıdır. Bununla yanaşı, təklif edilmiş metodu kriptoqrafik açarlar generasiya etmədən 

barmaq izlərinin müqayisəsi üçün də istifadə etmək olar. 

Səsə görə insanın tanınması sahəsində metod və alqoritmlərin işlənməsi məsələsinə baxılmışdır. Nitq 

siqnalından şəxsə xarakterik əlamətlərin çıxarılması üçün Hilbert-Huanq çevirməsindən istifadə edilməsi 

təklif edilmişdir, bu yanaşma insan nitqinin qeyri-stasionarlığını və qeyri-xəttiliyini nəzərə almağa imkan 

verir və bunun nəticəsində sistemin tanıma dəqiqliyini artırır, eyni zamanda hesablama çətinliyi üzrə 

göstəricilər yolverilən sərhədlər çərçivəsində saxlanılır. 

Alınmış nəticələr biometrik identifikasiya texnologiyalarının elmi istiqamətini inkişaf etdirən nəticələrdir. 

Layihə nəticələrinin təkcə biometrik texnologiyaların elmi istiqaməti üçün deyil,  klassifikatorlar 

çoxluğundan istifadə edən obrazları tanıma sistemləri üçün də nəzəri əhəmiyyəti vardır. Bu metodlar 

multibiometrik sistemlərin tanıma göstəricilərini yüksəltməklə yanaşı, tanıma sürətini də artırmağa imkan 

verir. 

Layihədə əldə edilmiş nəticələr yeni multibiometrik sistemlərin layihələndirilməsində və işlənilməsində, 

milli biometrik identifikasiya sistemləri kimi irimiqyaslı sistemlərin qurulmasında istifadə edilə bilər. Layihə 

üzrə tədqiqatın nəticələri bilavasitə multibiometrik sistemlərin qurulmasında, informasiya təhlükəsizliyi 

sistemlərində, milli e-pasport və ID-sistemlərində istifadə edilə bilər. Eyni zamanda, əldə edilmiş nəticələr 



bir neçə klassifikatordan istifadə edən obrazları tanıma sistemlərində, qərar qəbuletmə sistemlərində də 

tətbiq edilə bilər. 

